
– Jizzax shahar 17-maktab o’qituvchisi  

 

Annotasiya: Ushbu maqolada umumiy o’rta ta’lim maktabi matematikasida 

teskari trigonometrik funksiyani o’qitishning zarurati va ro’li haqida bo’lib, maktab 

matematikasida fanning uzviyligini ta’minlash masalasi qaralgan.  

Kalit so’zlar: teskari trigonometrik funksiya, trigonometrik funksiya, teskari 

trigonometrik ayniyatlar, uzviylik. 

Hozirgi kunda Respublikamiz tomonidan matematikani o’qitish katta e’tibor 

qaratilgan. Jumladan, 2019 yil 9 iyulda O’zbekiston Respublikasi Prezidentining 

“Matematika ta’limi va fanlarini yanada rivojlantirishni davlat tomonidan qo’llab-

quvvatlash, shuningdek, O’zbekiston Respublikasi Fanlar akademiyasining 

V.I.Romanovskiy nomidagi matematika instituti faoliyatini tubdan takomillashtirish 

chora-tadbirlari to’g’risida”gi hamda 2020 yil 7 mayda “Matematika sohasidagi 

ta’lim sifatini oshirish va ilmiy-tadqiqotlarni rivojlantirish chora-tadbirlari 

to’g’risida”gi qarori qabul qilindi. 2020 yil 31 may kuni davlatimiz rahbari olimlar 

bilan uchrashuvda matematik ongni bog’chadan boshlab shakllantirish zarurligini 

ta’kidlagan edi.  

- Kechagi dars berish uslubi bilan matematikani jadal rivojlantirib bo’lmaydi. 

Shu bois avval amalda yaxshi natija bergan xorijiy metodika asosida ta’lim dasturlari 

yaratib, o’qituvchilarni qayta tayyorlash zarur. Metodika shunday bo’lishi kerakki, 

u bolalarda matematikaga muhabbat o’yg’otsin. Buning uchun o’quvchilar bu fan 

hayotda, har bir sohada o’ziga kerakligini anglashi zarur. Yoshlar imtihondan o’tishi 

uchun emas, balki bilimli mutaxassis bo’lishi uchun o’qishi lozim, - deb ta’kidladi 

davlatimiz rahbari.   

Umumiy o’rta ta’lim maktabining 10 sinf dasturida “Eng sodda trigonometrik 

tenglamalar” va “Eng sodda trigonometrik tengsizliklar” mavzusi  9 soat berilgan. 

Trigonometrik tenglama va tengsizlikni yechish uchun teskari trigonometrik 

funksiyalardan foydalanilgan. Ammo teskari trigonometrik funksiyalarga faqatgina 

ta’rif berilgan va aniq qiymati bor hollarda hisoblashga doir misollar bilan 

yoritilgan. Bu esa o’quvchilarda teskari trigonometrik funksiyalar faqatgina 

trigonometrik tenglama va tengsizliklarni yechish uchungina zarurligi haqidagi 

tasavvurni shakllantiradi va natijada ularda teskari trigonometrik funksiyalar haqida 

tasavvurning yaxshi rivojlanmasligiga olib keladi. Vaholangki, oliy ta’limda teskari 

trigonometrik funksiya xossalaridan keng foydalaniladi. Bu yerda matematikani 

o’qitishda uzviylikning ta’minlanmasligi kelib chiqadi. Shuning uchun biz maktab 

matematka dasturiga teskari trigonometrik funksiyalar, xossalari, ayniyatlar va 

grafigini kiritish lozim deb hisoblaymiz.  

Umumiy o’rta ta’lim maktabining 10 sinf darsligida arksinus, arkkosinus, 

arktangensga ta’rif berilgan[1]. Bunda teskari trigonometrik funksiyalarning 

quyidagi aksiomalarini bersak maqsadga muvofiq bo’lar edi: 

1) 𝑠𝑖𝑛(𝑎𝑟𝑐𝑠𝑖𝑛𝛼) = 𝛼,  bunda  −1 ≤ 𝛼 ≤ 1; 

2) 𝑐𝑜𝑠(𝑎𝑟𝑐𝑐𝑜𝑠𝛼) = 𝛼, bunda  −1 ≤ 𝛼 ≤ 1; 

3) 𝑡𝑔(𝑎𝑟𝑐𝑡𝑔𝛼) = 𝛼, bunda  𝛼 ∈ 𝑅; 

4) 𝑐𝑡𝑔(𝑎𝑟𝑐𝑐𝑡𝑔𝛼) = 𝛼, bunda  𝛼 ∈ 𝑅; 

5) 𝑎𝑟𝑐𝑠𝑖𝑛(𝑠𝑖𝑛𝛼) = 𝛼,   𝑏𝑢𝑛𝑑𝑎  −
𝜋

2
≤ 𝛼 ≤

𝜋

2
; 

6) 𝑎𝑟𝑐𝑐𝑜𝑠(𝑐𝑜𝑠𝛼) = 𝛼,   𝑏𝑢𝑛𝑑𝑎  0 ≤ 𝛼 ≤ 𝜋; 

7) 𝑎𝑟𝑐𝑡𝑔(𝑡𝑔𝛼) = 𝛼,   𝑏𝑢𝑛𝑑𝑎  −
𝜋

2
< 𝛼 <

𝜋

2
; 

8) 𝑎𝑟𝑐𝑐𝑡𝑔(𝑐𝑡𝑔𝛼) = 𝛼,   𝑏𝑢𝑛𝑑𝑎  0 < 𝛼 < 𝜋; 

Qolgan teskari trigonometrik ayniyatlarni trigonometrik ayniyatlar yoki 

to’g’ri burchakli uchburchakda Pifagor teoremasi va o’tkir burchakning sinus, 

kosinus, tangens, kotangensi ta’rifidan foydalanib chiqarish mumkin. Bu 

tushunchalar umumiy o’rta ta’lim maktabi matematika dasturining 8-9 sinflarida 

berilgan[2,3]. Bu ayniyatlardan foydalanishga doir misollarni ko’rib chiqamiz. 

1-misol. sin (2𝑎𝑟𝑐𝑡𝑔
5

12
) ning qiymatini toping.  

Yechish: Ikkilangan burchak sinusidan foydalanib, 

sin (2𝑎𝑟𝑐𝑡𝑔
5

12
) = 2 ∙ sin (𝑎𝑟𝑐𝑡𝑔

5

12
) ∙ cos (𝑎𝑟𝑐𝑡𝑔

5

12
) 

ni hosil qilamiz. Bu ko’rinishida yuqoridagi ayniyatlardan foydalanib bo’lmaydi. 

       To’g’ri burchakli uchburchakning α o’tkir 

burchagining tangensi ta’rifidan foydalanib 1-

rasmdagi kabi uchburchakni olamiz. Pifagor 

teoremasiga ko’ra gipotenuza 13 ga teng.  α 

o’tkir burchagining sinusi va cosinusi 
 

1-rasm 



99 

 

ta’rifidan berilgan ifodaning qiymatini 

aniqlaymiz; 

 

sin (2𝑎𝑟𝑐𝑡𝑔
5

12
) = 2 ∙

5

13
∙
12

13
=

120

169
 . 

 2-misol.  arcsin (𝑠𝑖𝑛12) ning qiymatini toping. 

 Yechish: Bunday ko’rinishidagi misollarni yechishda 5-ayniyatdan 

foydalanish va faqatgina chiqadigan qiymat   −
𝜋

2
≤ 𝛼 ≤

𝜋

2
  oraliqda bo’lishi kerak. 

Ko’pchilik hollarda 5-ayniyatdan noto’g’ri foydalanib 

arcsin(𝑠𝑖𝑛12) = 12 

qiymatni olamiz. Bu noto’g’ri yechim, chunki 12 soni [−
𝜋

2
;
𝜋

2
] oraliqqa tegishli 

emas. Trigonometrik funksiyalarning davriyligi, keltirish formulalari va arcsinus 

funksiyaning toqligidan foydalanib, 

arcsin(𝑠𝑖𝑛12) = arcsin(− sin(4𝜋 − 12)) = −(4𝜋 − 12) = 12 − 4𝜋 

yechimga ega bo’lamiz. −
𝜋

2
≤ 12 − 4𝜋 ≤

𝜋

2
 ekanligidan berilgan ifodaning qiymati 

bo’ladi.  

 3-misol. arccos (𝑠𝑖𝑛12) ning qiymatini toping. 

 Yechish: Bunda ham keltirish formulasiva 6-ayniyatdan foydalanamiz; 

arccos(𝑠𝑖𝑛12) = arccos (cos (
9𝜋

2
− 12)) =

9𝜋

2
− 12 

0 ≤
9𝜋

2
− 12 ≤ 𝜋  ekanligidan berilgan ifodaning qiymati to’gri aniqlanganligini 

bilamiz.  

 Bunday ko’rinishdagi misollardan foydalansak, o’quvchilarda teskari 

trigonometrik funksiya haqida tasavvur normal rivojlanadi. Yuqoridagi misollarda 

teskari trigonometrik funksiya bilan Pifagor teoremasi, o’tkir burchak sinusi, 

kosinusi, tangensi, keltirish formulalari mavzulari orasidagi uzviylik ta’minlanadi.  

